
MAS-CHALCH 
 

Infuormaziun a reguard il Mas-chalch da Sent 
 

 

- Cumpara tanter ils 20 e 25 da mincha mais. 

- Ils texts ston gnir tramiss o dats giò fin ils 15 dal mais i’l büro da Sent Turissem sent@engadin.com. 

- Il mas-chalch dess gnir pichà oura e distribui in lös publics. El po gnir retrat in seguaints lös: büro da 

turissem, butia da Plaz, furnaria Benderer, bacharia Zanetti, furnaria Clalüna, grotta da cultura e butia 

Schlerin Cafè creativ. 

- Ils texts ston esser scrits in rumantsch (ev. rumantsch e tudais-ch) e nu das-chan esser massa lungs. 

- Per societats sun las publicaziuns gratuitas, per privats cuosta frs. 20.-. 

- Ils texts pel Mas-chalch vegnan ramassats i’l büro da Sent Turissem. Scha pussibel giavüschaina texts 

in fuorma digitala. 

 

 

ARRANDSCHAMAINTS 
 

Societats chi vöglian publichar arrandschamaints han seguaintas pussibiltats: 
a) Mas-chalch da Sent : tenor infuormaziuns survart 
b) Pagina dad internet www.sent-online.ch: annunzchas per mail a Cla Rauch, cla.rauch@bluewin.ch 
c) Chalender d’arrandschamaints da la destinaziun turistica: 

www.engadin.com => Events => Veranstaltung erfassen 
Quellas occurrenzas vegnan publichadas eir ill’Allegra, schi sun annunzchadas avant il termin da la 
fin da redacziun da l‘Allegra. 

 
AVIS  -  Nouv adöver chaistas nairas  
 

Il cumün da Scuol nun ha plü adöver pellas chaistas nairas. Societats chi lessan publichar lur occurrenzas 
ed infuormaziuns illas chaistas nairas pon manar avis in fuormat A4 pro Sent Turissem fin adüna il 
marcurdi. Ils avis vegnan plazzats adüna la gövgia illas chaistas nairas. 
 

_________________________________________ 
 
 
 
Stimadas abitantas ed abitants 
 
Il bsögn ed il nüz da nos mas-chalch dürant quist temp special e difficil nun es fich grond. Tuottüna 
prouvaina da til publichar inavant regularmaing.  
 
Ils blers arrandschamaints nu pon gnir organisats, societats nu pon as radunar e la vita sociala es in 
general fich restretta. Perquai daja eir pac dad infuormar ed il mas-chalch es cuort.  
 
Nus lessan pero istess muossar via sül fat cha tuot las butias sun avertas e cha divers restorants han 
chattà alternativas o soluziuns creativas per spordscher alch ad indigens e giasts. Eir i’l chomp da sport e 
temp liber daja bainquantas sportas chi pon gnir trattas a nüz. Las infuormaziuns actualas as chatta sülla 
pagina d’internet www.scuol-zernez.engadin.com/de/aktuelle-lage . 
 
Resguardar inavant il commerzi local e far adöver da las sportas in noss contuorns es ün act da solidarità 
chi dà ün zich spranza a tuot ils pertocs in nossa regiun.   
 
Ans tgnain vi da las reglas, tgnain insembel e sperain da restar frischs! 

PER PLASCHAIR RESGUARDAR CHI VALA ÜNA LIMITA DA 50 PERSUNAS PELS 
CULTS DIVINS ED IL OBLIGATORI DA MASCRINAS!  
 

 
 

SENT 

VENDERDI SONCH, 2 AVRIGL 

Cult divin  

10.00, rumantsch, rav. Martin Pernet  

DUMENGIA, 4 AVRIGL 

Cult divin da Pasqua / Ostergottesdienst 

10.00, tudais-ch, rav. Eleonor Zumbrunn  

DUMENGIA, 18 AVRIGL 

Cult divin  

10.00, rumantsch, pred. laic Fadri Häfner 

 

Radunanza generala da la Corporaziun Evangelica Sent, ils 18 avrigl davo il cult divin 

Tractandas                                                                                                                                                                         
1.  Salüd                                                                                                                                                                                             
2.  Tscherna dombravuschs                                                                                                                                                                                     
3.  Protocol radunanza generala dals 4-10-20   
4.  Rapport dal cussagl da baselgia                                                                                                                                                      
5.  Rapport uras da religiun e progets                                                                                                                                                          
6.  Orientaziuns (eir ravarenda)                                                                                                                                                                             
7.  Rendaquint 2020/bilantsch pels 31-12-2020                                                                                                                                                                                          
8.  Rapport dals revisurs da quint                                                                                                                                                                                                             
9.  Varia        

 

Confirmaziun 

La confirmaziun es dumengia, als 6 gün a las 10.00 in baselgia a Sent. Ils seguaints giuvenils vegnan confirmats: 
Lino Pua, Flavio Franziscus, Alina Andrighetti, Isai Näff, Fila Felix, Marina Benderer.  
Il cult divin festiv vain salvà da ravarenda Stephan Bösiger insembel cun catecheta Seraina Guler. 

 
 

 


